Татарстан Республикасы Түбән Кама шәһәре
 2нче урта гомуми белем бирү мәктәбенең
 татар теле һәм әдәбияты укытучысы 
Гәрәева Гүзәлия Нурулла кызы
Сәламәтлек дус янына сәяхәт
(сыйныфтан тыш эшләр һәм сыйныф сәгатьләрендә куллану өчен)

Максат: балаларда сәламәт яшәү рәвеше тәрбияләү.
Маршрут: кара урман, куркыныч чокырлар, сәламәтлек утравы.
Җиһазлар: плакатлар, бау, дару үләннәре, дару үләннәренең кайнатмалары салынган банкалар, аптечка, дару үләннәре рәсемнәре.
Катнашучылар: Убырлы карчык. Балалар. Спорт. Сәламәтлек.

Алып баручы:
Дусларым, ерак сәфәргә
Юл аласыз сез бүген.
Тик шулай да серле илгә
Барулары җиңел түгел.
Юлларда очрамый калмас
Каршылыклар, киртәләр.
Көч, җитезлек һәм зирәклек
Сезне алга илтәрләр.
Әйдә, хәерле сәгатьтә
Кузгалыйк әле, дуслар!
Авырлыкларны кичкәндә
Юлдаш булсын уңышлар.
Алып баручы:
Беренче киртә – менә ул чокыр. Чокыр тулы куркыныч тудыручы организмнар, аларга баса күрмәгез, сак булыгыз, дуслар!
Идәндә, кәгазьләрдән эшләнелгән түгәрәкләр – “чокырлар”. Чокырларда төрле авыру китереп чыгаручы организмнарның атамалары (бабасыр, аскарида, бавыр имгеч суалчан һ.б.) Бу чокырларны сикереп үтәргә кирәк. Сикереп чыга алмаучы – бу организм белән зарарлана һәм бу организм турында сөйли.
Аскарида. Паразит суалчаннардан бигрәк тә таралганы. Кешенең нечкә эчәкләрендә яши. Ул 20 см кадәр җитә, ак яки саргылт төстә. Бу суалчанның гәүдәсе баштан очлаеп бетә. Аның берегү органнары юк. Ул хуҗасының эчәклегендә, гәүдәсенең очлы башлары белән эчэк стеналарына терәлеп эләгеп тора. Аскарида – аерым җенесле сулчаннар. Аскарида гаять үрчемле: ана җенес бик тыгыз тышчалы бик күп күкәй сала. Күкәйләр кеше эчәклекләреннән туфракка эләгә, андагы дымлылык һәм кислород аларның үсешенә ярдәм итә. 2-3 атнадан күкәйләр эчендә личинкалар үсә, бу личинкалар начар юылган яшелчәләр белән кеше авызына, ә аннан эчәклеккә эләгә...
Бавыр имгеч суалчан. Паразит суалчан. Ул эре терлек бавырында яши (3-4 см).
Аның үрчүе өчен тышкы тирәлек кирәк: су – моллюск тәне – суүсем. 
Эре мөгезле терлек су үсемлеген ашаса, суалчанның личинкасы үлән белән терлекнең ашказанына эләгә һәм тагын үсешен дәвам итә.
Кеше организмы өчен бу суалчаннар куркыныч, шуңа күрә итне яхшылап пешерергә, озак итеп кыздырырга кирәк!
Алып баручы:
Алда урман. Нинди кара урман! Ә уртасында алан. Аланында ниндидер йорт.
Убырлы карчык ( иснәнеп):
Адәм исе килеп китте. 
Кемнәр йөриләр икән?
Бу урманнарга кешеләр
Аяк басмаганга күптән.
Ха-ха! Сез икән, балалар!
Минем йортым яныннан
Үтә алам дисезме?
Рөхсәт итмим мин беркемгә...
(Кинәт башын тотып)
Ай-вай-вай!
Башым, башым авырта.
Хәлем начар.
Нигә авыр чакта
Ярдәмчем юк янымда?
Балалар:
Әби, әби! Сиңа ни булды, ни кирәк?
Сиңа нәрсәнең
Әйт, тия файдасы?
Нинди дару кулланасың? Аны каян табасы? Бармы өеңдә аптечка?
Бала:
Әби, әби! Мин беләм. Иң файдалы үлән – мәтрүшкә! 
Бер бала бу үлән турында әбигә сөйли, икенчесе – мәтрүшкәле чәй әзерли һәм әбигә эчертә.
Мәтрүшкә турында
Күп чәчәкләр белән бергә
[bookmark: _GoBack]Бер үк җирдә үсәләр.
Шифасы күп булсын өчен
Чәен ясап эчәләр.
Июль-августта чәчәк ата. Дару итеп үләнен файдаланалар. Аны чәчәк аткан вакытында чәчәкле өске өлешен кисеп җыялар. Аның препаратлары тынычландыралар, ашкайнату һәм бронх бизләре эшчәнлеген көчәйтәләр. Йокысызлыктан, аппетитны ачу өчен, гастриттан файдаланалар.
Мәтрүшкә аш тәмләткеч буларак та, төрле авыруларны: үзәк нерв системасын, сулыш юлларын, эч авыртуларын, салкын тигәнне дәвалаучы буларак та хезмәт итә.
Убырлы карчык:
Ой-ой-ой!
Торып булмый урыннан,
Авырта бил-аяклар!
Кайда минем таяклар?
Бала:
Менә үсә зур нарат,
Бу агач файдалы.
Менә Сезгә бер дару,
Сөрт әби бу мазьне,
Төзәлер бил-аяк.
Дару чималына гади наратның бөреләрен, чәерен, ылысларын хәзерлиләр. Аның бөреләрендә эфир мае, сумалалар, крахмал, дуплау матдәләр, ылысларында – С витамины бар. Нарат бөреләре кайнатмасы дезинфекцияләүче, какырык чыгаргыч, сидек кудыргыч үзлекләренә ия, сулыш алу органнары авырулары вакытында ингаляция өчен файдалы. Ылыс төнәтмәсе – бронхиаль астманы дәвалау өчен кулланалар. Ылыс составында скипидар невралгиядән, ревматизмнан, подаградан дәвалый.
Бала:
Әби, әйдә әле, менә шулай эшләп карыйк (хондрозны дәвалый торган күнегүләр күрсәтелә, убырлы карчык эшләп карый).
1 нче күнегү. Тезләрне бөкләмичә, идәннән акча җыю (Идәнгә сибелгән вак акчаларны җыеп күрсәтү).
2 нче күнегү. Башның арт өлешен һәм аякларның үкчәләрен стенага терәп басып тору (арыганчы).
3 нче күнегү. Фил кебек йөрү (тезләрне бөкләмичә, алгы якта кулларга таянып йөрү).
Бала (арадан берсе):
Әби, сиңа чәй кайнатасы иде, суны кайдан алып киләсе? Кое да, чишмә дә күренми.
Убырлы карчык:
Әнә, күрәсезме күлне..... шуннан алам мин.
Бала:
Андый су белән чәй эчмиләр, пычрак бит ул су. Чишмә суыннан кайнатылган чәй тәмле дә, файдалы да. Чишмә суыннан кайнатыйк әле чәйне (бер бала чишмә суы турында сөйли).
Убырлы карчык:
Балалар, сезгә зур рәхмәт. Миңа сез үзегезнең киңәшләрегез белән зур ярдәм иттегез. Белемнәрегез өчен дә зур рәхмәт. Мин сезгә үземнең урманымда йөрергә рөхсәт итәм.
Балалар янына спорт һәм сәламәтлек керә.
Спорт:
Исәнмесез, балалар. Ничек килеп җиттегез? Авыр булмадымы юллар?
Сәламәтлек:
Күрәсең, спорт дускай, болар бар да уңган, булганнар.
Булыгыз сау – сәламәт.
Сәламәт тәндә – сәламәт акыл!
Сәламәтлек – зур байлык.
Балалар (барысы бергә):
Сәламәтлекнең көче – үзебедә!
